Коми Республикаса Веськöдлан котыр кутас водзö отсасьны агропромышленнöй комплексса предприятиеяслы, кодъяс дасьöсь сöвмыны».
Та йылысь Зеленечса чипан видзан фабрикаö удж серти ветлiгöн висьталiс Коми Республикаса Юралысь Вячеслав Гайзер.
«Коми Республикаын став предприятиеыс уджалiс кö тадзи жö бура, кыдзи и тiян фабриканыд, тайö абу сöмын агропромышленнöй комплекс серти, республика сöвмис эськö öдйöджык. Тайö, медводз, колö производстволы аслыс. Сöмын сэки ми вермам аддзыны, мый вылö колö отсöгыс».

Вячеслав Гайзер видзöдлiс чипан видзан фабрикалысь промышленнöй цехъяс, мый вöчöма предприятие выльмöдан проект серти, мый помасяс 2016 во помын. Кыдзи висьталiс чипан видзан фабрикалöн юрнуöдысь Николай Черный, кык пöв содас чипан яй, вит пöв – порсь яй. Таысь öтдор, выльмöдöм бöрын 60 %-ысь унджык вылö чинас электрическöй да шоныд энергия вылö рöскод, мый сетас позянлун чинтыны прöдукциялысь донсö. Таысь öтдор, порсь видзан комплексын лои 300 выль уджалан места.
Вячеслав Гайзер донъялiс, кыдзи выльмöдсьö предприятие, да пасйис, мый республикаса Веськöдлан котыр дась отсавны предприятиеяслы, кодъяслы збыльвылас тайö колö.

«Коми Республикаын став предприятиеыс уджалiс кö тадзи жö бура, кыдзи и тiян фабриканыд, тайö абу сöмын агропромышленнöй комплекс серти, республика сöвмис эськö öдйöджык. Тайö, медводз, колö производстволы аслыс. Сöмын сэки ми вермам аддзыны, мый вылö колö отсöгыс».

Предприятиеын уджалысьяскöд аддзысьлöм дырйи сёрнитiсны чипан видзан фабрика водзö сöвмöдöм йылысь да сы йылысь, кыдзи шуö предприятиелöн юралысь зоотехник Ирина Сенькина, мый комбикорм вöчан колана завод стрöиттöг оз позь водзö сöвмыны. «Ми сöвмам ог сы мында, мыйта колö, а öд талун вылö ми вермам кокниа содтыны бройлер яйсö вонас 30 сюрс тоннаöдз».
Вячеслав Гайзер вöзйис лöсьöдны да сетны стрöитчöм кузя проект. «Бур кöрым абутöмыс – тайö абу сöмын тiян фабрикалöн мытшöдыс. Та вöсна колö бура думыштны, код подув вылын да кутшöм ногöн тайö заводсö колö лöсьöдны. Бурджык кö сiйöс вöчны танi, Зеленечын,  - кутам мöвпавны».

